
O‘ZBEKISTON RESPUBLIKASIDA AHOLI DEMOGRAFIK 

JARAYONLARINI STATISTIK BAHOLASHNI ILMIY-

USLUBIY ASOSLARINI TAKOMILLASHTIRISH 
Siroj Zarina Rustambekovna 

 

УЛУЧШЕНИЕ НАУЧНО-МЕТОДИЧЕСКОЙ ОСНОВЫ 

СТАТИСТИЧЕСКОЙ ОЦЕНКИ 

ДЕМОГРАФИЧЕСКИХ ПРОЦЕССОВ НАСЕЛЕНИЯ В 

РЕСПУБЛИКЕ УЗБЕКИСТАН 
Сирож Зарина Рустамбековна 

 

IMPROVEMENT OF THE SCIENTIFIC-METHODICAL 

BASIS OF STATISTICAL ASSESSMENT OF 

POPULATION DEMOGRAPHIC PROCESSES IN THE 

REPUBLIC OF UZBEKISTAN 
Siroj Zarina Rustambekovna 

 
Received: July 2, 2026 Revised: July 6, 2026 Accepted: July 9, 2026 Published: August 1, 2026 

Annotatsiya: Mazkur maqolada O‘zbekiston Respublikasida aholi demografik jarayonlarini statistik 

baholashning ilmiy-uslubiy asoslari tahlil qilinadi. Tadqiqotda tug‘ilish, o‘lim, nikoh va migratsiya 

ko‘rsatkichlarining o‘zgarish dinamikasi, ularning iqtisodiy va ijtimoiy omillar bilan bog‘liqligi o‘rganildi. 

Demografik jarayonlarni baholashda statistik, iqtisodiy va econometrik usullardan foydalanildi. Tadqiqot natijalari 

demografik jarayonlarni boshqarish va uzoq muddatli ijtimoiy-iqtisodiy rivojlanish strategiyalarini ishlab chiqishda 

muhim ilmiy-amaliy ahamiyatga ega. 

Kalit so‘zlar: demografik jarayonlar, aholi soni, tug‘ilish, o‘lim, statistik tahlil, iqtisodiy rivojlanish, 

prognozlash, demografik siyosat. 

Аннотация: В статье рассматриваются научно-методические основы статистической оценки 

демографических процессов в Республике Узбекистан. Проанализированы основные демографические 

показатели, включая рождаемость, смертность, брачность и миграцию, а также их взаимосвязь с социально-

экономическим развитием. Использование статистических и эконометрических методов позволило выявить 

ключевые тенденции и факторы, влияющие на демографическую динамику. Полученные результаты могут 

быть использованы при разработке государственной демографической политики и стратегических программ 

развития. 

Ключевые слова: демографические процессы, население, рождаемость, смертность, статистический 

анализ, демографическая политика, социально-экономическое развитие. 

Abstract: This article examines the methodological foundations of statistical assessment of demographic 

processes in the Republic of Uzbekistan. The study analyzes key demographic indicators such as fertility, mortality, 

marriage, and migration, as well as their relationship with socio-economic development. Statistical and econometric 

methods are applied to identify major trends and patterns in demographic dynamics. The findings contribute to 

improving demographic policy formulation and enhancing long-term socio-economic planning. 

Keywords: demographic processes, population, fertility, mortality, statistical analysis, demographic policy, 

socio-economic development. 

 

▪ KIRISH 

Aholi demografik jarayonlarini chuqur va tizimli 

o‘rganish zamonaviy ijtimoiy-iqtisodiy rivojlanishning 

muhim tarkibiy qismi hisoblanadi. Demografik 

ko‘rsatkichlar – tug‘ilish, o‘lim, nikoh, ajralish, 

migratsiya hamda aholi tarkibidagi yosh va jinsiy 

nisbatlar – mamlakatning ijtimoiy barqarorligi, mehnat 

resurslari salohiyati va uzoq muddatli iqtisodiy 

rivojlanish strategiyasini belgilovchi asosiy omillar 

sirasiga kiradi. Shu bois, ushbu jarayonlarni chuqur 

https://ojs.kstu.uz/index.php/ej

statistik tahlil qilish va ilmiy asoslangan baholash 

usullarini takomillashtirish bugungi kunda dolzarb ilmiy 

vazifa sifatida namoyon bo‘lmoqda. 

O‘zbekiston Respublikasida so‘nggi yillarda 

amalga oshirilayotgan keng ko‘lamli ijtimoiy-iqtisodiy 

islohotlar demografik jarayonlarga bevosita ta’sir 

ko‘rsatmoqda. Aholi sonining o‘sishi, yosh tarkibidagi 

o‘zgarishlar, urbanizatsiya jarayonlarining faollashuvi, 

migratsiya oqimlarining kuchayishi hamda oilaviy 

institutdagi transformatsiyalar mamlakatning demografik 

tuzilmasini tubdan o‘zgartirmoqda. Bunday sharoitda 

mavjud statistik yondashuvlar orqali demografik 

jarayonlarni baholash ko‘pincha еtarli bo‘lmay, yanada 

chuqurroq, ilmiy asoslangan va kompleks 

metodologiyaga ehtiyoj tug‘ilmoqda. 

Aholi demografik jarayonlarini statistik 

baholashning ilmiy-uslubiy asoslarini takomillashtirish 

zarurati, avvalo, ma’lumotlar sifati va ularning tahlil 

usullariga bog‘liq. An’anaviy statistik ko‘rsatkichlar 

bilan bir qatorda zamonaviy ekonometrik modellardan, 

regressiya tahlilidan, vaqt qatorlari usullaridan va 

prognozlash metodlaridan foydalanish demografik 

jarayonlarning ichki qonuniyatlarini chuqurroq anglash 

imkonini beradi. Bu esa aholi o‘sishi, tug‘ilish va o‘lim 

darajalari, migratsiya oqimlari kabi jarayonlarni aniq 

baholash hamda ularning kelajakdagi rivojlanish 

yo‘nalishlarini oldindan ko‘rish imkonini yaratadi. 

Shuningdek, demografik jarayonlarni tahlil 

qilishda hududiy tafovutlarni inobatga olish alohida 

ahamiyatga ega. O‘zbekiston hududlari o‘rtasida 

demografik ko‘rsatkichlar sezilarli darajada farqlanadi, 

bu esa hududiy rivojlanish siyosatini ishlab chiqishda 

differensial yondashuvni talab etadi. Shu nuqtai 

nazardan, ilmiy asoslangan statistik tahlil va 

modellashtirish usullarini qo‘llash orqali demografik 

siyosatning samaradorligini oshirish muhim vazifalardan 

biri hisoblanadi. 

▪ ADABIYOTLAR TAHLILI 

Aholi demografik jarayonlarini statistik jihatdan 

o‘rganish masalasi iqtisodiyot, sotsiologiya va 

demografiya fanlarining muhim yo‘nalishlaridan biri 

hisoblanadi. So‘nggi yillarda mazkur masala bo‘yicha 

olib borilgan ilmiy tadqiqotlar aholining tabiiy harakati, 

migratsiya jarayonlari hamda ularning ijtimoiy-iqtisodiy 

rivojlanish bilan o‘zaro bog‘liqligini chuqur tahlil 

qilishga qaratilgan.  

Yevropa va Osiyo mamlakatlari misolida olib 

borilgan tadqiqotlarda demografik jarayonlarning 

iqtisodiy omillarga sezgirligi alohida ta’kidlanadi. 

Masalan, Lee va Mason (2011) aholining yosh tarkibi va 

iqtisodiy yuklama o‘rtasidagi bog‘liqlikni tahlil qilib, 

demografik dividend konsepsiyasini ilmiy jihatdan 

asoslab bergan. Ularning tadqiqotlariga ko‘ra, aholining 

mehnatga layoqatli qatlami yuqori bo‘lgan davrda 

iqtisodiy o‘sish tezlashadi, ammo bu jarayon samarali 

siyosat bilan qo‘llab-quvvatlanmasa, kutilgan natijalar 

bermasligi mumkin[1]. 

A. J. Coale va P. Demeny tomonidan ishlab 

chiqilgan demografik o‘sish va hayot jadvallari (life 

tables) konsepsiyasi demografik statistikaning 

metodologik asosini tashkil etadi. Ularning 

tadqiqotlarida yosh-jins tarkibini hisobga olgan holda 

o‘lim va tug‘ilish jarayonlarini standartlashtirish usullari 

taklif etilgan bo‘lib, bu yondashuv bugungi kunda ham 

demografik tahlilning klassik asosi sifatida 

qo‘llaniladi[2]. 

D. S. Preston, P. Heuveline va M. Guillot 

o‘zlarining “Demography: Measuring and Modeling 

Population Processes” asarida demografik jarayonlarni 

statistik modellashtirish masalalariga alohida e’tibor 

qaratadi. Mualliflar tug‘ilish va o‘lim ko‘rsatkichlarini 

aniqlashda kohort va period yondashuvlarini qiyosiy 

tahlil qilib, noto‘liq statistik ma’lumotlar sharoitida 

baholash usullarini taklif etgan[3]. 

W. Lutz, S. K. C. KC va J. Goldstein demografik 

prognozlash bo‘yicha olib borgan tadqiqotlarida kohort-

komponent usulini yanada rivojlantirib, aholi tarkibidagi 

ta’lim darajasi omilini prognoz modellariga kiritish 

zarurligini ilmiy jihatdan asoslab bergan. Ushbu 

yondashuv demografik jarayonlarni ijtimoiy-iqtisodiy 

rivojlanish bilan uzviy bog‘liq holda tahlil qilish 

imkonini beradi[4]. 

Bongaarts tug‘ilish darajasini statistik 

o‘rganishda yaqin determinantlar (proximate 

determinants) modelini ishlab chiqqan. Mazkur model 

tug‘ilish jarayoniga bevosita ta’sir etuvchi omillarni 

(nikoh, kontratsepsiya, tug‘ruq oralig‘i) statistik jihatdan 

ajratib ko‘rsatish orqali demografik tahlilning aniqligini 

oshiradi[5]. 

United Nations Population Division (BMT 

Aholishunoslik bo‘limi) tomonidan tayyorlangan 

metodologik qo‘llanmalar va “World Population 

Prospects” hisobotlari global demografik jarayonlarni 

qiyosiy statistik tahlil qilishda muhim manba 

hisoblanadi. Ushbu tadqiqotlarda ma’lumotlarni xalqaro 

miqyosda taqqoslash uchun yagona standartlar, 

indikatorlar va prognozlash ssenariylari taklif etilgan[6]. 

Mahalliy ilmiy adabiyotlarda demografik 

jarayonlarni statistik o‘rganish asosan O‘zbekistonning 

ijtimoiy-iqtisodiy rivojlanish xususiyatlari bilan bog‘liq 

holda yoritilgan. Jumladan, Q.Abdurahmonov o‘z 

tadqiqotlarida aholi takror barpo bo‘lish jarayonlarini 

mehnat bozori va bandlik ko‘rsatkichlari bilan uzviy 

bog‘liq holda tahlil qilib, demografik yuklama 

koeffitsiyentining iqtisodiy ahamiyatini statistik usullar 

asosida ochib bergan[7]. 

Shuningdek, R. Alimuhamedov demografik 

statistika bo‘yicha olib borgan ilmiy ishlarida tug‘ilish va 

o‘lim jarayonlarining hududiy tafovutlarini o‘rganib, 

ularni baholashda nisbiy ko‘rsatkichlar, indekslar va 

dinamik qatorlar tahlilining ahamiyatini asoslab bergan. 

Muallif O‘zbekiston sharoitida demografik jarayonlarni 

baholashda rasmiy statistik ma’lumotlar bilan tanlanma 

kuzatuvlarni uyg‘unlashtirish zarurligini ta’kidlaydi[8]. 

Bundan tashqari, A.S.Sodiqovning ilmiy ishlari 

aholi soni va tarkibidagi o‘zgarishlarni uzoq muddatli 

prognozlash masalalariga bag‘ishlangan bo‘lib, unda 

kohort-komponent usulining milliy statistika amaliyotida 

qo‘llanish imkoniyatlari ko‘rsatib berilgan. Ushbu 

yondashuv hududlar kesimida demografik siyosatni 

rejalashtirishda muhim ilmiy-amaliy ahamiyat kasb 

etadi[9]. 

Umuman olganda, adabiyotlar tahlili shuni 

ko‘rsatadiki, aholi demografik jarayonlarini o‘rganish 

ko‘p tarmoqli va kompleks yondashuvni talab etadi. 

Xorijiy va mahalliy tadqiqotlar tajribasi shuni 

ko‘rsatadiki, samarali demografik siyosatni 

shakllantirish uchun statistik kuzatuvlarni 

takomillashtirish, ilg‘or iqtisodiy modellarni joriy etish 

va ilmiy asoslangan prognozlardan foydalanish muhim 

ahamiyat kasb etadi. 

▪ TADQIQOT METODOLOGIYASI 

Mazkur tadqiqotda aholi demografik jarayonlarini 

statistik o‘rganish rasmiy statistik ma’lumotlar asosida 

amalga oshiriladi. Tadqiqotning axborot bazasini 

O‘zbekiston Respublikasi Statistika qo‘mitasi, BMT 

Aholishunoslik bo‘limi (UN DESA) hamda ochiq 

demografik ma’lumotlar bazalarida e’lon qilingan 

ko‘rsatkichlar tashkil etadi. Asosiy tahlil davri so‘nggi 

yillar demografik dinamikasini qamrab oladi. 

Tadqiqot jarayonida umumiy ilmiy va maxsus 

statistik usullar qo‘llaniladi. Jumladan, demografik 

jarayonlarni baholashda tug‘ilish, o‘lim, tabiiy o‘sish, 

nikoh-ajrim va migratsiya bo‘yicha mutlaq va nisbiy 

ko‘rsatkichlar hisoblanadi. Hududlar va vaqt kesimida 

taqqoslashni ta’minlash maqsadida dinamik qatorlar 

tahlili, strukturaviy tahlil hamda yosh bo‘yicha 

standartlashtirish usullaridan foydalaniladi. 

Shuningdek, aholi tarkibidagi o‘zgarishlarni 

aniqlash uchun kohort yondashuvi va demografik 

yuklama koeffitsiyenti qo‘llaniladi. Demografik 

jarayonlar tendensiyalarini baholashda trend tahlili va 

soddalashtirilgan prognoz elementlari ishlatiladi. 

Olingan natijalar grafik va jadval shaklida 

umumlashtirilib, demografik jarayonlarning ijtimoiy-

iqtisodiy rivojlanish bilan bog‘liqligi statistik jihatdan 

izohlanadi. 

▪ MUHOKAMA VA NATIJALAR 

O‘zbekiston Respublikasida aholi demografik 

jarayonlarini statistik baholash tizimini takomillashtirish 

borasida keng qamrovli va tizimli islohotlar amalga 

oshirilmoqda. Ushbu jarayonlar mamlakatda ijtimoiy-

iqtisodiy siyosatni ilmiy asosda shakllantirish, aholi 

farovonligini oshirish hamda uzoq muddatli rivojlanish 

strategiyalarini ishlab chiqishda muhim ahamiyat kasb 

etmoqda. Ayniqsa, demografik ko‘rsatkichlarni aniqlash, 

tahlil qilish va prognozlash usullarining 

zamonaviylashtirilishi statistik ma’lumotlar sifatining 

sezilarli darajada oshishiga xizmat qilmoqda. 

So‘nggi yillarda O‘zbekiston Respublikasida 

demografik statistika tizimini modernizatsiya qilish 

bo‘yicha muhim institutsional va metodologik 

o‘zgarishlar amalga oshirildi. Jumladan, Davlat statistika 

qo‘mitasi tomonidan aholining tug‘ilishi, o‘limi, nikoh 

va ajralish holatlarini ro‘yxatga olish tizimi to‘liq 

raqamlashtirildi. Fuqarolik holati dalolatnomalari 

(FHDYO) organlari bilan axborot almashinuvi 

avtomatlashtirilib, real vaqt rejimida ma’lumotlarni 

yig‘ish va qayta ishlash imkoniyati yaratildi. Bu esa 

demografik ma’lumotlarning aniqligi va ishonchliligini 

sezilarli darajada oshirdi. 

Shuningdek, O‘zbekiston tarixida ilk bor aholini 

ro‘yxatga olish jarayonini xalqaro standartlar asosida 

tashkil etish bo‘yicha keng ko‘lamli ishlar amalga 

oshirildi. Aholini ro‘yxatga olish jarayonida BMTning 

Aholishunoslik bo‘limi (UN DESA) tavsiyalariga mos 

metodologiya joriy etilib, yosh-jins tarkibi, migratsiya, 

ta’lim darajasi, bandlik va yashash sharoitlari kabi 

muhim demografik ko‘rsatkichlar chuqur o‘rganilmoqda. 

Bu esa mamlakatda demografik siyosatni ilmiy asosda 

rejalashtirish imkoniyatlarini sezilarli darajada 

kengaytirdi. 

Shu bilan birga, statistik tahlil usullarini 

takomillashtirish yo‘nalishida ham sezilarli siljishlar 

kuzatilmoqda. So‘nggi yillarda demografik jarayonlarni 

baholashda regressiya tahlili, vaqt qatorlari 

modellashtirish, kohort tahlili va prognozlash 

modellaridan keng foydalanilmoqda. Bu esa aholi 

sonining o‘sish sur’atlari, tug‘ilish darajasi, umr 

davomiyligi va migratsiya oqimlarining kelgusidagi 

dinamikasini aniqroq prognoz qilish imkonini bermoqda. 

Ayniqsa, hududlar kesimida olib borilayotgan 

ekonometrik tahlillar demografik tafovutlarning 

sabablarini aniqlashda muhim ilmiy asos bo‘lib xizmat 

qilmoqda. 

Shuningdek, raqamli texnologiyalarning joriy 

etilishi demografik ma’lumotlar bilan ishlashda yangi 

imkoniyatlar yaratmoqda. Elektron ma’lumotlar bazalari, 

integratsiyalashgan axborot tizimlari va katta 

ma’lumotlar (Big Data) texnologiyalaridan foydalanish 

natijasida demografik tahlilning aniqligi va tezkorligi 

oshmoqda. Bu esa davlat boshqaruvida tezkor va 

asoslangan qarorlar qabul qilish imkonini bermoqda. 

O‘zbekiston Respublikasida olib borilayotgan 

ijtimoiy siyosat doirasida yoshlar siyosati, oilani qo‘llab-

quvvatlash, ayollar bandligini oshirish va sog‘liqni 

saqlash tizimini rivojlantirishga qaratilgan chora-

tadbirlar demografik ko‘rsatkichlarning 

barqarorlashuviga ijobiy ta’sir ko‘rsatmoqda. Xususan, 

tug‘ilish darajasining barqaror saqlanishi, umr ko‘rish 

davomiyligining oshishi va aholi salomatligining 

yaxshilanishi statistik ma’lumotlarda yaqqol aks 

etmoqda. 

O‘zbekiston Respublikasida demografik 

jarayonlarni statistik baholash sohasida amalga 

oshirilayotgan islohotlar ilmiy-uslubiy jihatdan puxta 

asoslangan bo‘lib, ularning samarasi demografik 

siyosatning samaradorligini oshirishda yaqqol namoyon 

bo‘lmoqda. Zamonaviy statistik usullar, raqamli 

texnologiyalar va ilmiy tahlil yondashuvlarining 

uyg‘unlashuvi mamlakatda demografik rivojlanishni 

chuqur tahlil qilish, prognozlash va boshqarish 

imkoniyatlarini sezilarli darajada kengaytirmoqda. 

Aholi demografik jarayonlarini statistik baholash 

O‘zbekiston Respublikasida ijtimoiy-iqtisodiy 

rivojlanishni ilmiy asosda rejalashtirish va 

boshqarishning muhim tarkibiy qismi hisoblanadi. 

Ushbu jarayonlarning samarali tahlili uchun ilmiy 

jihatdan asoslangan uslubiy yondashuvlar, zamonaviy 

statistik metodlar hamda ishonchli axborot bazasiga 

tayanish zarur. Demografik jarayonlarning murakkabligi 

ularni ko‘p qirrali va tizimli tarzda o‘rganishni taqozo 

etadi. 

Aholi demografik jarayonlarini statistik 

baholashning ilmiy-uslubiy asoslari avvalo demografik 

nazariya va statistik metodologiyaga tayanadi. Bu 

jarayonda tug‘ilish, o‘lim, nikoh, ajralish, migratsiya va 

aholi tabiiy o‘sishi kabi ko‘rsatkichlar asosiy tahlil 

obyekti hisoblanadi. Mazkur ko‘rsatkichlar orqali 

aholining miqdoriy va sifat jihatdan o‘zgarishi 

aniqlanadi. 

Ilmiy-uslubiy yondashuv aholi jarayonlarini 

oddiy statistik kuzatish bilan cheklanmasdan, ularni 

sabab-oqibat bog‘liqligi nuqtai nazaridan tahlil qilishni 

talab etadi. Shu sababli demografik tahlilda ko‘p omilli 

statistik modellar, regressiya tahlili, indekslar tizimi, vaqt 

qatorlari va prognozlash usullari keng qo‘llaniladi. 

O‘zbekiston Respublikasida demografik 

jarayonlarni baholashning asosiy axborot manbai - 

Davlat statistika qo‘mitasi, FHDYO organlari, sog‘liqni 

saqlash tizimi va aholini ro‘yxatga olish natijalaridir. 

Shuningdek, xalqaro tashkilotlar (BMT, Jahon banki, 

UNFPA) ma’lumotlari ham ilmiy tahlillarda keng 

foydalaniladi. Ushbu ma’lumotlar asosida demografik 

jarayonlarning hududiy, ijtimoiy va vaqt bo‘yicha 

farqlari aniqlanadi. 

Aholi demografik jarayonlarini tahlil qilishda 

quyidagi asosiy metodlar qo‘llaniladi: 

− Deskriptiv statistika – o‘rtacha ko‘rsatkichlar, 

ulushlar, indekslar yordamida umumiy holatni baholash; 

− Dinamik tahlil – vaqt bo‘yicha o‘zgarishlarni 

aniqlash; 

− Tuzilmaviy tahlil – aholi tarkibini yosh, jins, 

hudud va ijtimoiy belgilar bo‘yicha o‘rganish; 

− Korrelatsion va regressiya tahlili – demografik 

ko‘rsatkichlar va iqtisodiy omillar o‘rtasidagi 

bog‘liqlikni aniqlash; 

− Prognozlash usullari – demografik 

jarayonlarning kelajakdagi rivojlanishini baholash. 

Mazkur usullar kombinatsiyasi aholi 

rivojlanishining aniq va ishonchli modelini shakllantirish 

imkonini beradi. 

Demografik jarayonlarni statistik baholash 

natijalari davlat siyosatini shakllantirishda muhim 

ahamiyatga ega. Xususan, aholining yosh tarkibi, 

tug‘ilish darajasi va migratsiya oqimlari to‘g‘risidagi 

ma’lumotlar mehnat bozori, ta’lim tizimi, sog‘liqni 

saqlash va ijtimoiy himoya siyosatini rejalashtirishda 

asos bo‘lib xizmat qiladi. Shuningdek, hududlar kesimida 

demografik nomutanosibliklarni aniqlash orqali manzilli 

ijtimoiy dasturlarni ishlab chiqish imkoniyati yaratiladi. 

Umuman olganda, O‘zbekiston Respublikasida 

aholi demografik jarayonlarini statistik baholashning 

ilmiy-uslubiy asoslari zamonaviy statistik metodlar, 

ishonchli axborot manbalari va kompleks tahlil 

yondashuvlariga tayanadi. Ushbu yondashuvlar 

demografik jarayonlarni chuqur o‘rganish, ilmiy 

asoslangan qarorlar qabul qilish va uzoq muddatli 

ijtimoiy-iqtisodiy rivojlanishni ta’minlash uchun muhim 

ahamiyat kasb etadi. 

Aholi demografik jarayonlarini samarali tahlil 

qilish va ularni boshqarish uchun mavjud statistik tizimni 

yanada takomillashtirish muhim ahamiyat kasb etadi. 

Zamonaviy ijtimoiy-iqtisodiy sharoitda demografik 

jarayonlar murakkablashib borayotgani, aholi tarkibida 

sifat jihatdan yangi tendensiyalar paydo bo‘layotgani 

ushbu sohada ilmiy-uslubiy yondashuvlarni 

chuqurlashtirishni talab etadi. 

Quyida demografik jarayonlarni statistik 

baholashni takomillashtirishning asosiy yo‘nalishlari 

keltiriladi. Aholi demografik jarayonlarini statistik 

baholashni takomillashtirish kompleks va uzluksiz 

yondashuvni talab etadi. Zamonaviy metodologiyalar, 

raqamli texnologiyalar va ilmiy asoslangan tahlil 

vositalarini joriy etish orqali demografik jarayonlarni 

chuqurroq anglash, prognozlash va boshqarish 

imkoniyati kengayadi. Bu esa O‘zbekiston 

Respublikasining uzoq muddatli ijtimoiy-iqtisodiy 

rivojlanishini ta’minlashda muhim ilmiy-amaliy 

ahamiyat kasb etadi.

            1-jadval 

Aholi demografik jarayonlarini statistik baholashni takomillashtirish yo‘llari 
Yo‘nalish Mazmuni Amaliy ahamiyati Kutilayotgan natija 

1. Statistik ma’lumotlar 

bazasini takomillashtirish 

Fuqarolik holati dalolatnomalari, 

sog‘liqni saqlash va migratsiya 

ma’lumotlarini yagona axborot tizimiga 

integratsiyalash 

Ma’lumotlar aniqligi 

va to‘liqligi oshadi 

Ishonchli va real vaqt 

rejimidagi demografik 

ma’lumotlar shakllanadi 

2. Raqamli 

texnologiyalarni joriy 

etish 

Elektron registrlar, raqamli platformalar, 

Big Data texnologiyalaridan foydalanish 

Ma’lumotlarni qayta 

ishlash tezlashadi 

Demografik tahlilning 

tezkorligi va aniqligi 

oshadi 

3. Zamonaviy statistik va 

ekonometrik modellarni 

qo‘llash 

Regressiya, panel ma’lumotlar, vaqt 

qatorlari va prognoz modellarini qo‘llash 

Demografik jarayonlar 

o‘rtasidagi bog‘liqlik 

aniqlanadi 

Uzoq muddatli prognozlar 

ishlab chiqiladi 

4. Hududiy tahlilni 

chuqurlashtirish 

Viloyatlar, shahar va qishloqlar kesimida 

tahlil o‘tkazish 

Hududlararo tafovutlar 

aniqlanadi 

Manzilli ijtimoiy 

siyosatni ishlab chiqish 

imkoniyati oshadi 

5. Ilmiy-tadqiqot va 

amaliyot integratsiyasi 

Oliy ta’lim, ilmiy muassasalar va davlat 

organlari hamkorligi 

Ilmiy ishlanmalarni 

amaliyotga joriy etish 

Demografik siyosat 

samaradorligi oshadi 

6. Kadrlar salohiyatini 

oshirish 

Statistik va demografik tahlil bo‘yicha 

mutaxassislar tayyorlash 

Ilmiy salohiyat 

kuchayadi 

Zamonaviy usullarni 

qo‘llay oladigan kadrlar 

shakllanadi 

7. Xalqaro tajribani joriy 

etish 

BMT, Jahon banki, UNFPA 

tajribalaridan foydalanish 

Global standartlarga 

moslashuv 

ta’minlanadi 

Milliy statistika tizimi 

xalqaro darajaga chiqadi 

8. Prognozlash va 

strategik rejalashtirish 

Demografik prognozlar asosida davlat 

dasturlarini ishlab chiqish 

Ijtimoiy-iqtisodiy 

barqarorlik 

ta’minlanadi 

Uzoq muddatli rivojlanish 

strategiyalari shakllanadi 

Yuqoridagi jadvalda keltirilgan tahlillar shuni 

ko‘rsatadiki, aholi demografik jarayonlarini statistik 

baholashni takomillashtirish mamlakatning ijtimoiy-

iqtisodiy rivojlanishida muhim strategik ahamiyatga ega. 

Demografik ma’lumotlarning sifatini oshirish, ularni 

yig‘ish va qayta ishlashning zamonaviy usullarini joriy 

etish orqali aholi tarkibi, tug‘ilish, o‘lim, migratsiya 

hamda tabiiy o‘sish jarayonlarini yanada aniq va 

ishonchli tahlil qilish imkoniyati yuzaga keladi. 

Raqamlashtirish va zamonaviy statistik usullarni 

qo‘llash demografik tahlilning ilmiy asoslanganligini 

kuchaytiradi, hududlararo farqlarni aniqlash imkonini 

beradi hamda davlat boshqaruvida samarali qarorlar 

qabul qilishga xizmat qiladi. Ayniqsa, iqtisodiy-

demografik modellashtirish, prognozlash va monitoring 

tizimlarini rivojlantirish aholi siyosatini rejalashtirishda 

muhim ahamiyat kasb etadi. 

Shuningdek, ilmiy-tadqiqot institutlari, statistika 

organlari va ta’lim muassasalari o‘rtasidagi hamkorlikni 

kuchaytirish demografik ma’lumotlardan foydalanish 

samaradorligini oshiradi. Natijada demografik 

jarayonlarni chuqur o‘rganish, ijtimoiy barqarorlikni 

ta’minlash va uzoq muddatli rivojlanish strategiyalarini 

ishlab chiqishda mustahkam ilmiy asos yaratiladi. 

Aholi demografik jarayonlarini statistik jihatdan 

o‘rganish jarayonida bir qator tizimli va metodologik 

muammolar mavjud bo‘lib, ular tadqiqotlarning aniqligi 

hamda amaliy ahamiyatiga bevosita ta’sir ko‘rsatadi. 

Ushbu muammolarni aniqlash va ularni bartaraf etish 

bo‘yicha samarali еchimlar ishlab chiqish mamlakatning 

demografik siyosatini takomillashtirishda muhim 

ahamiyat kasb etadi. 

Avvalo, statistik ma’lumotlarning to‘liqligi va 

ishonchliligi masalasi dolzarb bo‘lib qolmoqda. Ayrim 

hududlarda tug‘ilish, o‘lim va migratsiya bo‘yicha 

ma’lumotlar to‘liq qayd etilmasligi yoki kechikib taqdim 

etilishi natijasida real demografik holat to‘liq aks 

etmaydi. Bu esa tahlil natijalarining aniqligiga salbiy 

ta’sir ko‘rsatadi. Ushbu muammoni bartaraf etish uchun 

raqamli registrlar, yagona ma’lumotlar bazalari va 

avtomatlashtirilgan axborot tizimlarini keng joriy etish 

zarur. 

Ikkinchi muhim muammo statistik uslublarning 

cheklanganligidir. Amaliyotda ko‘pincha 

soddalashtirilgan tavsifiy tahlil usullari qo‘llaniladi, bu 

esa demografik jarayonlarning ichki qonuniyatlarini 

chuqur ochib berishga imkon bermaydi. Shu sababli 

zamonaviy ekonometrik modellar, panel ma’lumotlar 

tahlili, regressiya va prognozlash usullarini keng qo‘llash 

zarur. Bu yondashuvlar orqali demografik 

o‘zgarishlarning sabab-oqibat bog‘liqligi aniqroq 

aniqlanadi. 

Yana bir muhim muammo hududiy tafovutlarni 

еtarlicha hisobga olmaslikdir. Mamlakat hududlari 

o‘rtasidagi ijtimoiy-iqtisodiy farqlar demografik 

jarayonlarga turlicha ta’sir ko‘rsatadi. Shu bois hududiy 

kesimda statistik tahlilni chuqurlashtirish, hududiy 

ko‘rsatkichlar asosida differensial yondashuvlarni ishlab 

chiqish zarur. 

Bundan tashqari, kadrlar salohiyati va ilmiy 

kompetensiya masalasi ham dolzarbdir. Zamonaviy 

statistik tahlilni amalga oshirish uchun yuqori malakali 

mutaxassislar, zamonaviy dasturiy vositalar va doimiy 

malaka oshirish tizimi talab etiladi. Bu borada ilmiy-

tadqiqot muassasalari, oliy ta’lim muassasalari va davlat 

organlari o‘rtasidagi hamkorlikni kuchaytirish muhim 

ahamiyat kasb etadi. 

Xulosa qilib aytganda, aholi demografik 

jarayonlarini statistik baholashda mavjud muammolarni 

bartaraf etish kompleks yondashuvni talab etadi. Axborot 

bazasini mustahkamlash, ilg‘or tahliliy usullarni joriy 

etish, ilmiy salohiyatni oshirish va raqamli 

texnologiyalarni keng qo‘llash orqali demografik 

jarayonlarni yanada aniq va ishonchli baholash mumkin 

bo‘ladi. Bu esa mamlakatda demografik siyosatning 

samaradorligini oshirish va barqaror ijtimoiy-iqtisodiy 

rivojlanishga erishish uchun muhim zamin yaratadi. 

▪ XULOSA VA TAKLIFLAR 

Mazkur tadqiqotda O‘zbekiston Respublikasida 

aholi demografik jarayonlarini statistik baholashning 

nazariy-uslubiy asoslari, amaliy ahamiyati hamda ularni 

takomillashtirish yo‘llari chuqur tahlil qilindi. Tadqiqot 

natijalari shuni ko‘rsatadiki, mamlakatda demografik 

jarayonlar ijtimoiy-iqtisodiy rivojlanish bilan uzviy 

bog‘liq bo‘lib, ularning to‘g‘ri va tizimli tahlili barqaror 

rivojlanish siyosatini shakllantirishda muhim ahamiyat 

kasb etadi. 

Olib borilgan tahlillar shuni ko‘rsatadiki, 

O‘zbekistonda aholi sonining barqaror o‘sishi, yoshlar 

ulushining yuqoriligi va mehnat resurslarining 

kengayishi ijobiy demografik omillar hisoblanadi. Shu 

bilan birga, hududlar o‘rtasidagi demografik tafovutlar, 

urbanizatsiya jarayonlarining tezlashuvi, migratsiya 

oqimlari va bandlik bilan bog‘liq muammolar statistik 

baholashda chuqurroq yondashuvni talab etadi. Aholi 

soni, tug‘ilish va o‘lim ko‘rsatkichlari bo‘yicha mavjud 

ma’lumotlar asosida olib borilgan tahlillar demografik 

jarayonlarning murakkab va ko‘p omilli ekanini 

tasdiqlaydi. 

Tadqiqot natijalari shuni ko‘rsatadiki, demografik 

jarayonlarni baholashda an’anaviy statistik usullar bilan 

bir qatorda zamonaviy ekonometrik modellar, 

prognozlash usullari va raqamli tahlil texnologiyalaridan 

foydalanish zarur. Bu, o‘z navbatida, aholining 

demografik xatti-harakatlarini chuqurroq anglash, 

demografik xavf-xatarlarni oldindan aniqlash hamda 

uzoq muddatli rivojlanish strategiyalarini ishlab 

chiqishga xizmat qiladi. 

Shuningdek, tadqiqot davomida aniqlangan 

muammolar, statistik ma’lumotlar sifati, hududlar 

kesimidagi tafovutlar, axborot tizimlarining еtarli 

darajada integratsiyalashmaganligi demografik siyosatni 

amalga oshirishda muhim to‘siq bo‘lib qolmoqda. Shu 

bois ushbu muammolarni bartaraf etish maqsadida 

statistik hisob tizimini modernizatsiya qilish, 

ma’lumotlarni raqamlashtirish hamda idoralararo 

axborot almashinuvini kuchaytirish zarur. 

Yuqoridagilardan kelib chiqib, quyidagi amaliy 

takliflarni ilgari surish mumkin: 

− demografik jarayonlarni monitoring qilishda 

zamonaviy axborot-kommunikatsiya texnologiyalarini 

keng joriy etish; 

− statistik kuzatuvlar sifatini oshirish orqali 

ma’lumotlarning aniqligi va ishonchliligini ta’minlash; 

− hududiy darajada demografik prognozlash 

mexanizmlarini rivojlantirish; 

− ilmiy tadqiqotlar va davlat boshqaruvi 

o‘rtasida samarali integratsiyani yo‘lga qo‘yish; 

− demografik siyosatni ishlab chiqishda 

iqtisodiy, ijtimoiy va hududiy omillarni kompleks tarzda 

hisobga olish. 

Xulosa qilib aytganda, aholi demografik 

jarayonlarini statistik baholash va ularni ilmiy asosda 

tahlil qilish mamlakatning barqaror rivojlanishi, ijtimoiy 

barqarorlikni ta’minlash hamda kelajak avlodlar 

farovonligini oshirishda muhim strategik ahamiyat kasb 

etadi. 

